К ОПУБЛИКОВАНИЮ
КОМИ РЕСПУБЛИКАСА ЮРАЛЫСЬЛӦН
ИНДӦД
«Содтӧд дасьлун режим пыртӧм йылысь» 
Коми Республикаса Юралысьлӧн 2020 во рака тӧлысь 15 лунся 16 №-а Индӧдӧ вежсьӧмъяс пыртӧм йылысь
 
Шуа:
1. Пыртны «Содтӧд дасьлун режим пыртӧм йылысь» Коми Республикаса Юралысьлӧн 2020 во рака тӧлысь 15 лунся 16 №-а Индӧдӧ  вежсьӧмъяс содтӧд серти (водзӧ – Содтӧд).
2. Тайӧ Индӧдыс вынсялӧ сійӧс официальнӧя йӧзӧдан лунсянь, Содтӧдлӧн 2 пункт кындзи, мый вынсялӧ тайӧ Индӧдсӧ официальнӧя йӧзӧдӧмсянь дас лун кольӧм мысти.
Коми Республикаса Юралысь                                                                     В. Уйба
Сыктывкар
2021 вося йирым тӧлысь 19 лун
121 №
Коми Республикаса Юралысьлӧн
2021 во йирым тӧлысь 19 лунся 121 №-а Индӧд дорӧ
СОДТӦД
«Содтӧд дасьлун режим пыртӧм йылысь» Коми Республикаса Юралысьлӧн 2020 во рака тӧлысь 15 лунся 16 №-а Индӧдӧ пыртӧм 
ВЕЖСЬӦМЪЯС
«Содтӧд дасьлун режим пыртӧм йылысь» Коми Республикаса Юралысьлӧн 2020 во рака тӧлысь 15 лунся 16 №-а Индӧдын:
1) 19.11, 19.153 пунктъясӧ «QR-код петкӧдлытӧг» кывъяс вежны «QR‑код да ПЦР‑тест серти бӧртас петкӧдлытӧг» кывъясӧн;
2) содтыны татшӧм сюрӧса 206 пункт: 
«206. 65 арӧса да арлыдаджык гражданалы, кодъяслӧн эмӧсь хроническӧй висьӧмъяс (сьӧлӧм да вир сӧн висьӧмъяс, лолалан органъяслӧн висьӧмъяс, диабет) да кодъяслӧн абу COVІD-19 выль коронавирус инфекцияысь вакцина вӧчысьлӧн либӧ 6 тӧлысьысь унджык сайын COVІD‑19 выль коронавирус инфекцияӧн висьмылысьлӧн сертификат, оз позь кольны оланінсӧ (овланінсӧ), татшӧм случайяс кындзи:
сэк, кор найӧ мунӧны организацияясын уджаланінӧ (уджаланінысь) сэк, кор индӧм гражданасӧ абу вуджӧдӧма дистанционнӧй уджалан режим вылӧ, найӧ абу отпускынӧсь либӧ на серти абу оформитӧма уджавны вермытӧмлун серти лист;
сэк, кор найӧ шыӧдчӧны регыдъя (эновтны позьтӧм) медицина отсӧгла да сэк, кор эм олӧмлы да дзоньвидзалунлы мукӧд веськыд грӧз;
сэк, кор найӧ мунӧны сад либӧ градвыв му участокъяслӧн меститчанінъясӧ (мунӧны бӧр сэтысь) ас транспортӧн, ӧтув вӧдитчан автомашина транспортӧн либӧ таксиӧн вӧдитчӧмӧн;
сэк, кор найӧ мунӧны тӧвар, уджъяс, услугаяс матысса ньӧбанінӧ, кутшӧмъясӧс збыльмӧдӧмсӧ абу дзескӧдӧма тайӧ Индӧд серти;
сэк, кор найӧ гуляйтӧдӧны гортса пемӧсъясӧс ылнаын, мый оз вевтырт оланінсянь (овланінсянь) 100 метр;
сэк, кор найӧ петкӧдӧны шыбласъяссӧ шыбласъяс матысса чукӧртанінӧдз.
Тайӧ пунктӧн урчитӧм дзескӧдӧмъясыс оз паськавны медицина отсӧг сетан случайяс, инӧд видзысь органъяслӧн, войтырӧс доръян да неминучаысь видзан органъяслӧн да налӧн ведомствоувса организацияяслӧн, адвокатъяслӧн, нотариусъяслӧн, ньӧбысьяслысь инӧдъяс да мортлысь бур олӧм доръян юкӧнын дӧзьӧр нуӧдысь органъяслӧн, мукӧд органлӧн удж вылӧ удж юкӧнын, кутшӧмӧс веськӧдӧма гражданалысь олӧмсӧ, дзоньвидзалунсӧ да мукӧд инӧд да вӧля дорйӧм вылӧ, сы лыдын мыж вӧчӧмлы паныд сувтӧм, ӧтйӧза пӧрадок, эмбур видзӧм да йӧзкостын безопасносьтсӧ могмӧдӧм вылӧ.».
